
“Yer resurslaridan barqarоr fоydalanish va raqamli texnоlоgiyalarini jоriy 

etishning dоlzarb muammоlari” mavzusidagi Respublika ilmiy-amaliy anjuman 

materiallar tо‘plami - Qarshi “Intellekt” nashriyоti, 2025-yil. 

 

Ilmiy-amaliy anjuman materiallar tо‘plamiga geоdeziya, kartоgrafiya va kadastr hamda 

yer tuzish va undan fоydalanish  yо‘nalishlarida faоliyat yuritayоtgan оlimlar, prоfessоr-

о‘qituvchilar, ilmiy xоdimlar, magistrantlar, talaba-yоshlar hamda ishlab chiqarish 

kоrxоnalarining yetakchi muhandislarining iqtisоdiyоt va ijtimоiy sоhada yer resurslardan 

fоydalanish samaradоrligini оshirish, raqamli iqtisоdiyоt sharоitida tоpоgrafik karta va 

planlarni elektrоn shaklga о‘tkazish, yer mоnitоringi natijalarini geоpоrtal tizimida 

integratsiyasini yо‘lga qо‘yish, shahar va shahar tipidagi ahоli punktlarini UzKARD tizimida 

ma’lumоtlar bazasini shakllantirish hamda tegishli kоrxоna va tashkilоtlarga integratsiya 

qilish kabi dоlzarb masalalari bо‘yicha maqоlalari va tezislari kiritilgan.  

Taqdim etilayоtgan ilmiy maqоlalar ma’lumоtlaridan оliy ta’lim muassasalarining 

prоfessоr-о‘qituvchilari, ilmiy izlanuvchilar, dоktоrantlar, magistrantlar hamda sanоat 

tarmоqlarida faоliyat kо‘rsatayоtgan mutahassislar ilmiy tadqiqоt ishlarida va amaliyоtda 

qо‘llashda fоydalanishlari mumkin. 

Annotatsiya. Maqolada ekin yerlaridan oqilona foydalanishda yerlarning 

ekologik holatini hisobga oluvchi yer tuzish yechimlarini takomillashtirishning uslubiy 

asoslari yoritilgan. Yerlarning ekologik holatini tavsiflovchi oltita ko‘rsatkich 

(sho‘rlanish, gipslanish, sizot suvlarining minerallashuvi, eroziya, tuproq bonitet bali 

va irrigatsiya-melioratsiya tarmoqlarining holati) tanlab olinib, ularning asosida 

ekologik holatning integral indeksini hisoblash tartibi taklif etilgan.  

Kalit so‘zlar: ekin yerlari, ekologik holat, yer tuzish loyihasi, sho‘rlanish, 

gipslanish, bonitet. 

Kirish: Ekin yerlari, ayniqsa sug‘oriladigan yerlar qishloq xo‘jaligi ishlab 

chiqarishining asosiy omili bo‘lib, mamlakatda yetishtiriladigan dehqonchilik 

mahsulotlarining deyarli 98 % aynan sug'oriladigan yerlarga to‘g‘ri keladi [4]. Biroq 

so'nggi o‘ttiz yilda sug‘oriladigan ekin yerlari turli omillar ta’sirida respublika 

miqyosida 164,7 ming gektarga qisqargan, aholi jon boshiga to‘g‘ri keladigan ekin 

maydoni 1990-yildagi 0,17 gektardan 2020-yilga kelib 0,11 gektargacha kamaygan 

[4]. 2019-yilgi yalpi inventarizatsiya natijalariga ko‘ra, qishloq xo‘jaligi aylanmasidan 

chiqib ketgan ekin yerlari 266 ming gektardan ortiq bo‘lib, ularning bir qismi 

sho‘rlanish, suv ta’minotining yetishmasligi va yer osti gips qatlamlarining 

sayozlashuvi tufayli yaroqsiz holga kelgan [4]. 

Qashqadaryo viloyati bu jarayonlar eng yaqqol namoyon bo‘ladigan hududlardan 

biridir. Viloyat yer fondi 2 856 799 gektarni tashkil etadi [2]. Viloyat hokimining 

ma’lumotiga ko‘ra, yerlarning 86 % yaqini suv omborlari va nasoslar orqali sug‘oriladi 

[3], bu esa tuproq holati va meliorativ vaziyat energiya hamda suv ta’minoti 

barqarorligiga bevosita bog‘liqligini bildiradi. O‘zbekiston Respublikasi Vazirlar 

Mahkamasining 2021-yil 23-fevraldagi 94-son qaroriga ilova ko'rsatkichlariga ko'ra, 

viloyatda sho'rlangan yerlar maydoni 232,3 ming gektarni, shundan o'rtacha va kuchli 

sho'rlangan yerlar 47,7 ming gektarni, suv bilan ta'minlanishi past bo'lgan 

sug'oriladigan yerlar esa 83,5 ming gektarni tashkil etgan [1]. Shuningdek, Qarshi 

tumani va unga tutash hududlarga kuchli shamollar xos bo'lib, ular tuproqning ustki 

qatlamini quritib, ekinlarning unib chiqishiga salbiy ta'sir ko'rsatadi [4]. 

Sho‘rlanish ekinlar hosildorligiga bevosita ta'sir qiladi: kuchsiz sho'rlanish paxta 

va bug'doy hosildorligini 8-10 foizga, o'rtacha sho'rlanish 20-25 %, kuchli sho‘rlanish 

esa 45-50 % kamaytiradi [4]. Shunday ekan, ekinlarni joylashtirish, almashlab ekish 

tizimini belgilash va yerlarni o'zlashtirish bo'yicha yer tuzish loyihalarini ishlab 

chiqishda tuproqning faqat unumdorligi (bonitet bali) emas, balki uning ekologik holati 

ham tizimli ravishda hisobga olinishi zarur. Hozirgi amaliyotda esa ekologik omillar 

ko'pincha alohida, o'zaro bog'lanmagan holda qaraladi va yer tuzish loyihasiga yagona 

ko'rsatkich sifatida kiritilmaydi. Mazkur holat tadqiqotning dolzarbligini belgilaydi. 

Ko‘rsatkichlar tanlovi. Ekin yerlarining ekologik holatini belgilovchi omillar 

sifatida quyidagi oltita ko'rsatkich tanlandi. Tanlovda ularning tuproq unumdorligi va 

ekinlar hosildorligiga ta'siri, yer tuzish loyihasida boshqarilishi mumkinligi hamda 

rasmiy kadastr va monitoring tizimlarida mavjudligi hisobga olindi: sho'rlanish 

darajasi; gipslanish va gips qatlamining joylashish chuqurligi; sizot suvlarining 

minerallashuvi (g/l); eroziya (sug'orish va shamol eroziyasi) darajasi; tuproq bonitet 

bali; irrigatsiya va melioratsiya tarmoqlarining holati. 

Har bir ko‘rsatkich 1 dan 4 ballgacha baholanadi: 1 - qulay, 2 - qoniqarli,  

3 - noqulay, 4 - o‘ta noqulay holat. Baholash shkalasi quyidagi jadvalda keltirilgan. 

Sho‘rlanish va gipslanish bo‘yicha chegaralar ilmiy adabiyotlardagi tasniflarga [4; 5; 

6], qolgan ko‘rsatkichlar bo‘yicha chegaralar esa Navoiy viloyati tadqiqot 

ma’lumotlari va ekspert yondashuviga asoslangan holda taklif etilgan; ular 

Qashqadaryo sharoitida dala tadqiqotlari asosida aniqlashtirilishi lozim. 

1-jadval.  

Ekologik holat ko'rsatkichlarini ballarda baholash shkalasi (taklif etilgan) 
 

Ko'rsatkich 1 ball (qulay) 2 ball (qoniqarli) 3 ball (noqulay) 
4 ball (o'ta 

noqulay) 

Sho'rlanish 

(hosilning 

kamayishi, %) 

sho'rlanmagan 

(0) 
kuchsiz (8-10) o'rtacha (20-25) kuchli (45-50) 

Gips 

qatlamining 

chuqurligi, sm 

60 dan chuqur 50-60 40-50 
30-40 va undan 

sayoz 

Ko'rsatkich 1 ball (qulay) 2 ball (qoniqarli) 3 ball (noqulay) 
4 ball (o'ta 

noqulay) 

Sizot suvi 

minerallashuvi, 

g/l 

1 gacha 1-3 3-5 5 dan yuqori 

Eroziya darajasi yo'q kuchsiz o'rtacha kuchli 

Bonitet bali 61 va yuqori 51-60 41-50 40 va past 

Buzilgan ichki 

sug'orish va 

zovur tarmoqlari 

ulushi, % 

5 gacha 5-15 15-30 30 dan yuqori 

 

Jadvaldagi sho'rlanish ko'rsatkichi hosildorlikning kamayishi orqali ifodalangan 

[4]. Gips qatlami chuqurligi bo'yicha guruhlar Navoiy viloyati «Sardobaparranda» 

massividagi 181,3 gektarlik tajriba uchastkasida qo‘llangan «yuza» (30-40 sm), 

«sayoz» (40-50 sm), «chuqurroq» (50-60 sm) va «chuqur» (60 sm dan chuqur) 

guruhlariga mos keladi [4]. Gipsli tuproqlarda suv o‘tkazuvchanlik gips qatlamiga ega 

bo‘lmagan tuproqlarga nisbatan taxminan ikki barobar past bo'lishi qayd etilgan [4], 

shu sababli gipslanish sho'rlanish bilan birga alohida ko'rsatkich sifatida kiritildi. 

Ko'rsatkichlar geoaxborot tizimida (ArcGIS) vektor qatlamlar sifatida yuritiladi: 

sho'rlanish, gipslanish va bonitet bo'yicha maydonli qatlamlar, zovur va sug'orish 

tarmoqlari bo‘yicha chiziqli qatlamlar, nasos stansiyalari va kuzatuv quduqlari 

bo'yicha nuqtali qatlamlar [4]. Aerosuratlar va sun'iy yo'ldosh tasvirlarini geofazoviy 

bog'lash uchun mustahkam geodezik belgilar o'rnatilib, ularning koordinatalari GNSS 

qabul qilgich yordamida aniqlanadi; bu elektron raqamli xaritaning aniqligini 

belgilaydi [4; 8]. 

Natijalar va muhokama: Qashqadaryo viloyatining ekologik-meliorativ holati. 

Rasmiy ma'lumotlar viloyatda ekologik baholash uchun zarur asosiy ko'rsatkichlar 

mavjudligini va ularning ko'pchiligi hozirning o'zida monitoring qilinayotganini 

ko'rsatadi (2-jadval). 

2-jadval. 

Qashqadaryo viloyatining ekologik-meliorativ holatini tavsiflovchi 

ko'rsatkichlar 

Ko'rsatkich Qiymati 

Viloyat yer fondi, ga 2 856 799 

Sho'rlangan yerlar, ming ga 232,3 (2021-yil uchun maqsad - 227,8) 

shundan o'rtacha va kuchli sho‘rlangan, ming ga 47,7 (maqsad - 45,6) 

Suv bilan ta'minlanishi past sug'oriladigan yerlar, 

ming ga 

83,5 (maqsad - 55,3) 

Suv tejovchi sug'orish texnologiyalari joriy etilgan 

maydon, ming ga 

69,7 (maqsad - 130,1) 

shundan tomchilatib sug'orish, ming ga 11,8 (maqsad - 39,4) 

Ko'rsatkich Qiymati 

Beton qoplamali kanallar ulushi, % 36,0 (maqsad - 36,9) 

Sug'orish va tarqatish tizimlarining FIK 0,68 (maqsad - 0,69) 

Raqamli monitoringga ulangan yer osti suvi 

kuzatuv quduqlari, dona 

256 

Jadval ma’lumotlari shuni ko'rsatadiki, o'rtacha va kuchli sho'rlangan 47,7 ming 

gektar yer, 1-jadvaldagi baholash shkalasiga ko'ra, III-IV ekologik guruhga tushishi 

ehtimoli yuqori bo'lgan maydondir, chunki bunday yerlarda hosildorlik 20-50 

foizgacha kamayadi [4]. Suv ta'minoti past bo'lgan 83,5 ming gektar yer esa 

melioratsiya tarmoqlari holati va sizot suvlari rejimi bo'yicha qo'shimcha o'rganishni 

talab qiladi. Kuzatuv quduqlari (256 ta) va nasos stansiyalarini onlayn monitoring 

qilish tizimi (62 ta nasos stansiyasi) [1] sizot suvlari minerallashuvi va tarmoqlar holati 

ko'rsatkichlarini yangilab turish uchun tayyor axborot manbai bo'lib xizmat qiladi. 

Shuningdek, kadastr hujjatlari shakllantirilgan yerlar (yashil toifa) bilan ularni 

shakllantirish zarur bo'lgan yerlar (sariq toifa) farqlanishi [2] ekologik indeksni aniq 

yer uchastkasi va kadastr raqamiga bog'lash imkonini beradi. 

Navoiy viloyati tajribasi. Ekologik omillarni hisobga olmaslik oqibatlari Navoiy 

viloyatida aniq ko'rinadi. Viloyatda so'nggi 8-10 yilda 6 337 gektar ekin yeri 

foydalanishdan chiqib ketgan, shundan 3 704 gektari suv ta'minoti yetishmasligi, 2 633 

gektari esa gipslanish sababli [4]. Karmana tumanidagi «Sardobaparranda» massivida 

1995-2020-yillarda tuproqning o'rtacha bonitet bali 55 dan 47 ga tushgan, ya'ni 25 yilda 

unumdorlik 14,5 foizga kamaygan; shu davrda taxminan 100 gektar (37 foiz) 

sug'oriladigan yer qurilish ostida qolgan [4]. Pilot uchastkada 181,3 gektar maydon 

gips qatlamining chuqurligiga ko'ra guruhlangach, ekinlarni joylashtirish quyidagi 

tartibda taklif etilgan (3-jadval) [4]. 

3-jadval.  

Ekinlarni gips qatlamining joylashish chuqurligiga ko‘ra joylashtirish 

(Navoiy viloyati) 

Gips qatlamining chuqurligi Joylashtirish mumkin bo'lgan ekinlar 

30-40 sm («yuza») mosh, tarvuz, qizilmiya 

40-50 sm («sayoz») no'xat, sabzi, kovar 

50-60 sm («chuqurroq») loviya, yeryong'oq, lavlagi, sholg'om, 

oshqovoq 

60 sm dan chuqur sabzavot, moyli va dukkakli ekinlar, 

poliz ekinlari, paxta, g'alla, anor, 

shaftoli, pakana va yarim pakana olma 

Bu natija tuproqning ekologik cheklovi ekinlar tarkibini belgilovchi omil 

ekanligini isbotlaydi va ekologik guruhlarga mos yer tuzish yechimlarini ishlab chiqish 

uchun asos bo'ladi. 

Yer tuzish loyihasida qo'llash tartibi. Taklif etilgan baholash yer tuzish 

loyihasining quyidagi bosqichlariga kiritiladi: 

1. Ma'lumotlar to'plash: kadastr, tuproq-meliorativ, gidrogeologik 

ma'lumotlar, masofadan zondlash tasvirlari va dala tadqiqotlari. 

2. Oltita ko'rsatkichni ballashtirish va har bir dala konturi uchun E_eko ni 

hisoblash. 

3. Konturlarni ekologik guruhlarga ajratish va 1:10 000 masshtabli elektron 

raqamli xaritani yaratish. 

4. Guruhlar bo'yicha loyiha yechimlarini (ekin joylashtirish, almashlab 

ekish, meliorativ tadbirlar) ishlab chiqish. 

5. Yechimlarning iqtisodiy samaradorligini kapital xarajatlar samaradorligi 

koeffitsienti bo'yicha asoslash [7]. 

6. Har yili ko'rsatkichlarni yangilash va indeks o'zgarishini monitoring 

qilish. 

Ushbu yondashuvning afzalligi shundaki, ekologik cheklovlar yer tuzish 

loyihasiga alohida hisob-kitob sifatida emas, balki bevosita dala konturi darajasidagi 

qaror mezoni sifatida kiritiladi. Cheklov sifatida shuni ta'kidlash kerakki,  

1-jadvaldagi chegaralar va vazn koeffitsientlari Qashqadaryo hududining tuproq-iqlim 

xususiyatlari (jumladan, Qarshi cho‘li va unga tutash adir-cho‘l mintaqalarida gipsli va 

sho'rlangan tuproqlarning uchrashi) bo'yicha dala tadqiqotlari bilan tasdiqlanishi talab 

etiladi. 

Xulosa: Ekin yerlaridan oqilona foydalanishda yer tuzish loyihalari tuproq 

unumdorligi bilan bir qatorda yerlarning ekologik holatini ham hisobga olishi kerak. 

Sho'rlanish ekinlar hosildorligini 8 dan 50 foizgacha kamaytirishi, gipslanish esa suv 

o'tkazuvchanlikni taxminan ikki barobar pasaytirishi bunga asos bo'ladi. 

1. Ekologik holat oltita ko'rsatkich (sho'rlanish, gipslanish, sizot suvlari 

minerallashuvi, eroziya, bonitet bali, tarmoqlar holati) bo'yicha ballarda baholanadi va 

integral indeks E_eko orqali ifodalanadi. Indeks qiymatiga ko'ra ekin yerlari to'rtta 

ekologik guruhga ajratiladi. 

2. Har bir ekologik guruh uchun yer tuzish loyihasida ekinlarni joylashtirish, 

almashlab ekish va meliorativ tadbirlar bo'yicha alohida yechimlar ishlab chiqilgan. 

Navoiy viloyatida bunday yondashuv (ekinlarni gips qatlamining chuqurligiga ko'ra 

joylashtirish) tajribada sinab ko'rilgan. 

3. Qashqadaryo viloyatida sho'rlangan 232,3 ming gektar va suv ta'minoti 

past bo'lgan 83,5 ming gektar yer, shuningdek mavjud monitoring tizimlari (kuzatuv 

quduqlari, nasos stansiyalari) taklif etilgan baholashni joriy etish uchun zarur axborot 

asosini yaratadi. 

4. Taklif etilgan baholash shkalasi va vazn koeffitsientlari viloyatning tuman 

kesimidagi dala tadqiqotlari asosida aniqlashtirilishi lozim. 

